Astudiaeth Achos: Grŵp Cymorth Rhieni Ifanc (16–26 oed)

Gall dod yn rhiant yn ifanc fod yn werth chweil ac yn llethol. Mae llawer o rieni ifanc yn wynebu heriau fel rhwydweithiau cymorth cyfyngedig, pwysau ariannol, a diffyg hyder yn eu sgiliau magu plant. Gan gydnabod yr anghenion hyn, sefydlodd ein sefydliad Grŵp Rhieni Ifanc ar gyfer rhieni 16–26 oed.

Amcanion y Grŵp:

· Rhoi lle diogel, croesawgar i rieni ifanc.
· Meithrin hyder a hunan-barch o ran magu plant.
· Cynnig cyngor ac arweiniad o ran datblygiad plant a magu plant yn ymarferol.
· Lleihau ynysigrwydd trwy greu cyfleoedd i rieni ifanc gysylltu ag eraill mewn sefyllfaoedd tebyg.
· Cyfeirio at rwydweithiau cymorth o fewn y gymuned. 

Mae'r grŵp yn cyfarfod bob wythnos ac yn cael ei hwyluso gan staff hyfforddedig sy'n deall yr heriau unigryw sy'n wynebu rhieni ifanc. Mae sesiynau yn cyfuno cymorth anffurfiol gan gyfoedion â gweithgareddau strwythuredig, gan gynnwys: 

· Gweithdai magu plant ar arferion, maeth, a rheoli ymddygiad.
· Cyngor ar ddatblygiad plant, gan sicrhau bod rhieni'n teimlo'n barod i gefnogi dysgu a lles eu plentyn.
· Gweithgareddau meithrin hyder, gan helpu rhieni i gydnabod eu cryfderau.
· Cyfleoedd rhwydweithio cyfoedion, lle mae rhieni yn rhannu profiadau ac yn ffurfio cyfeillgarwch.

Mae adborth gan gyfranogwyr yn tynnu sylw at sawl canlyniad allweddol:

· Mwy o hyder wrth fagu plant – mae rhieni'n dweud eu bod yn teimlo'n fwy galluog a diogel yn eu rôl.
· Dealltwriaeth well o ddatblygiad plant – mae rhieni’n cael gwybodaeth ymarferol y gallant ei defnyddio gartref.
· Llai o ynysigrwydd cymdeithasol – mae'r grŵp yn rhoi cymuned o gyfoedion sy'n cefnogi ei gilydd.
· Lles teuluol cryfach – mae plant yn elwa o rieni sy'n fwy hyderus ac sy’n cael eu cefnogi'n well.

Achos Esiampl

Ymunodd un fam ifanc, 17 oed, â'r grŵp ar ôl profi ynysigrwydd a hyder isel ar ôl genedigaeth ei phlentyn cyntaf. Drwy fynychu sesiynau, meithrinodd gyfeillgarwch â rhieni eraill, dysgodd dechnegau newydd i gefnogi datblygiad ei baban, a thyfodd mewn hyder yn raddol.

Ers ymuno, mae hi wedi datblygu'r annibyniaeth i symud allan o gartref ei mam ac mae bellach yn gofalu am ei phlentyn ar ei phen ei hun. Nid oes angen cymorth arni fwyach i fynychu'r grŵp ac mae'n cymryd rhan yn annibynnol.

Mae ei merch, sydd bellach yn ddwy oed, yn ffynnu mewn meithrinfa. Mae staff wedi nodi ei sgiliau cymdeithasol datblygedig a'i datblygiad cryf o ran ei lleferydd a’i hiaith, ac mae mam yn falch o briodoli hyn i'r cyfleoedd a gafodd ei phlentyn i gymysgu â phlant eraill yn y grŵp o oedran cynnar. 


Mae Grŵp y Rhieni Ifanc wedi profi i fod yn ymyrraeth effeithiol, gadarnhaol i rieni ifanc 16–26 oed. Trwy gyfuno cyngor, cymorth gan gyfoedion, a gweithgareddau meithrin hyder, mae'r grŵp yn grymuso rhieni i deimlo'n fwy galluog yn eu rôl, yn cryfhau lles teuluol, ac yn meithrin rhwydweithiau cefnogol sy'n para y tu hwnt i'r sesiynau eu hunain.

